
PENGESAHAN KEASLIAN LAPORAN

Dengan ini, saya Faridah binti Hashim (UK10062) mengaku bahawa laporan
Latihan Industri bagi kursus SOS 4299 ini adalah hasil kerja saya sendiri.
Segala bentuk penulisan dan data-data yang terkandung di dalam laporan ini
adalah merupakan pendapat dan pandangan saya sendiri yang diaplikasikan
melalui teori dan pengalaman sepanjang menjalani Latihan Industri di Pejabat
Kebajikan Masyrakat Daerah Padang Terap, Kuala Nerang, Kedah ini. Fakulti
Pengurusan dan Ekonomi (FPE) dan Kolej Universiti Sains dan Teknologi

Malaysia (KUSTEM) tidak terikat dengan isi kandungan laporan tersebut.

Tandatangan
arre

Nama : Faridah binti Hashim

Tarikh : 17 September 2006

Disahkan oleh:

\&t —

——— %

Penyelia KUSTEM

b/p Pengerusi Latihan Industri
Fakulti Pengurusan dan Ekonomi

Kolej Universiti Sains dan Teknologi Malaysia



PENGHARGAAN

Assalamualaikum warahmatullahi wabarakatuh / salam sejahtera

Alhamdulillah syukur saya ke hadrat llahi kerana dengan izinnya dapat saya
menamatkan Latihan Industri pada 9 Julai 2006 selama 12 minggu berada di
Pejabat Kebajikan Masyrakat, Daerah Padang Terap, Kuala Nerang, Kedah dan
menyiapkan Laporan Industri (SOS 4299) yang telah diwajibkan kepada setiap
pelajar jurusan Sarjana Muda Pengurusan Polisi dan Sekitaran Sosial. Jutaan
terima kasih saya kepada pihak pentadbiran KUSTEM terutama pensyarah-
pensyarah di Fakulti Pengurusan dan Ekonomi yang telah bertungkus-lumus
bagi mengendali serta menguruskan tempat Latihan Industri bagi para pelajar
untuk mempraktikkan segala ilmu yang dipelajari dan ilmu pengetahuan yang

diperolehi selama berada di pusat pengajian.

Ucapan sekalung jutaan teriama kasih kepada kedua-dua ibu bapa dan
keluarga yang tersayang, yang telah banyak memberi sokongan dan dorongan
yang besar kepada saya semasa menjalani Latihan Industri. Dengan limpahan
kasih sayang, harapan dan keredhaan mereka, saya yakin dapat melakukan
yang terbaik dalam kehidupan ini. Sesungguhnya keredhaan mereka adalah

datang dari Allah SW.T jua.



Setinggi-tinggi jutaan terima kasih juga saya ucapkan kepada penyelia
Latihan Industri saya iaitu Dr. Fadzli Adam yang banyak memberi tunjuk ajar
serta kepada En. Syahrin Said pensyarah di KUSTEM yang memberi dorongan
kepada saya dan tidak lupa juga kepada Penyelia Latihan Industri En Faizal bin
Abu Bakar selaku Pegawai di pejabat tersebut yang banyak memberi maklumat
dan tunjuk ajar kepada saya sepanjang Latihan Industri. Ribuan terima kasih
juga saya ucapkan kepada staf-staf dan kakitangan-kakitangan yang berada di
jabatan tersebut kerana banyak memberi tunjuk ajar kepada saya semasa saya

berada di jabatan tersebut.

Selain itu, ucapan terima kasih kepada rakan-rakan seperjuangan yang
sama-sama menjalani latihan industri di jabatan ini iaitu Mastura,Nurul Ashikin
serta Sarah iaitu masing-masing merupakan pelajar dari Kolej Komuniti dan
University Islam Antarabangsa. Tidak lupa juga kepada rakan-rakan yang
sentiasa memberi semangat dan dorongan terutama Rabiahton Adawiyah
Ibrahim, Noraini Mohd Ariffin, Norsuhada Ibrahim, Zaifah Yusof dan Nazirah Bt
Yusof di mana mereka ini telah banyak membantu saya sacara langsung dan
tidak langsung semasa saya menjalani Latihan Industri. Terima kasih saya
ucapkan dan semoga segala jasa kalian semua akan dibalas dengan
kerahmatan daripada Allah S.\W.T.

Sekian, terima kasih.

RINGKASAN EKSEKUTIF

Kolej Universiti Sains dan Teknologi Malaysia (KUSTEM), Fakulti Pengurusan
dan Ekonomi telah menetapkan syarat wajib Latihan Industri (SOS 4299) ke
atas pelajarnya Sarjana Muda Pengurusan (Polisi danSekitaran Sosial) iaitu
sebanyak 6 jam kredit.

Latihan Industri ini merupakan sebahagian syarat kepada pelajar Fakulti
Pengurusan dan Ekonomi sebelum bergraduat dan dianugerahkan Sarjana
Muda Pengurusan (Polisi dan Sekitarn Sosial). Latihan Industri ini diadakan
dengan tujuan memberi peluang kepada pelatih untuk belajar melalui
pemerhatian dan penglibatan secara langsung sesuatu bidang pekerjaan yang
diceburi. Selain itu, pelatih juga berpeluang menimba sebanyak mungkin
pengalaman dan mempelajari aspek pentadbiran dan pengurusan organisasi
sesebuah agensi samaada jabatan swasta, badan berkanun ataupun kerajaan
yang terlibat.

Disamping itu, para pelajar juga dapat mengetahui dan menilai kriteria-
kriteria tertentu yang perlu ada pada diri seseorang individu supaya dapat
memajukan diri sendiri dan masyarakat persekitarannya. Keadaan ini pasti
memberikan pengalaman pertama kepada para pelajar khususnya yang
dikatakan alam pekerjaan.

Selain itu, para pelajar juga dapat melihat sausana pekerjaan seperti
etika, budaya dan sebagainya. Selain itu, latihan industri juga dapat memupuk
keyakinan diri yang tinggi dalam diri para pelajar khususnya dalam kemahiran
berkomunikasi, membuat perancangan dan keputusan selaras sabagai seorang
pelajar Sarjana Pengurusan (Polisi dan Sekitaran Sosial).

Pelatih telah menjalani latihan Industri di Pejabat Kebajikan Masyarakat,
Daerah Padang Terap bagi tempoh 12 minggu dari 17 April 2006 hingga 9 Julai
2006. Sehubungan itu, pelatih juga telah diselia oleh 2 orang penyelia iaitu En
Mohd Faizal bin Abu Bakar selaku Pegawai Kebajikan Masyarakat, Daerah
Padang Terap dan En Mohd Nazri bin Ali sebaku Penolong Pegawai Kebajikan
Masyarakat, Daerah Padang Terap, Kuala Nerang, Kedah.

